
 

                                                                   S A O P Š T E NJ E   Z A   J A V N O S T 
 

Radni sastanak glavnog tužioca Tužilaštva Brčko distrikta BiH  

sa predsjednikom i potpredsjednikom Skupštine Brčko distrikta BiH                    
    

(Brčko, 6. oktobar 2026. godine) 
 

   U prostorijama Skupštine Brčko distrikta BiH, danas je održan prvi radni sastanak glavnog tužioca 
Tužilaštva Brčko distrikta BiH Ćazima Serhatlića sa predsjednikom Skupštine Brčko distrikta BiH 
Damirom Bulčevićem i potpredsjenikom Skupštine Brčko distrikta BiH Ivom Filipovićem. 

 
   Pored međusobnog upoznavanja, glavni tužilac je razgovarao sa predsjednikom i 

potpredsjednikom o aktuelnim temama važnim za Brčko distrikt BiH, trenutnim zakonodavnim 
aktivnostima u pogledu usvajanja novih zakonskih rješenja, te upoznao ih sa planom i programom 
rada Tužilaštva Brčko distrikta BiH za naredni mandatni period. Također, zatražena je podrška 
Skupštine Brčko distrikta BiH prilikom realizacije planiranog infrastrukturnog projekata izgradnje 
nove administrativne zgrade Tužilaštva Brčko distrikta BiH.   

 
  Predsjednik i potpredsjednik Skupštine Brčko distrikta BiH izrazili su dobrodošlicu i poželjeli 

uspješan rad novom glavnom tužiocu Tužilaštva Brčko distrikta BiH, naglasivši značaj institucionalne 
saradnje uz puno poštovanje nadležnosti i nezavisnosti pravosudnih institucija. 

 

 
 

GLAVNI TUŽILAC 
ĆAZIM SERHATLIĆ 

